
Nd. 205. Frumvarp
til laga utn breyting á lögum nr. 31, 20. október 1905 um sölu þjóðjarða.

Flutningsmenn: Jón Olafsson og Benedikt Sveinsson.

1. gr.
Nú verður þjóðjörð seld ábúanda samkvæmt lögum nr. 31, 20. okt. 1905, og 

gengur hún úr sjálfsábúð kaupanda næstu 10 ár, þá á landssjóður rétt á, ef landsstjórnin 
kýs, að knupa jörðina aftur gegn því að endurborga það er greitt var af kaupverði jarð- 
arinnar, og jarðabætur þær og mannvirki, er gerð hafa verið á henni síðan landssjóður 
seldi hana, eftir mati óvilhallra dómkvaddra manna, og skal við það mat meðal annars taka 
tilíit til þess, hvert gagn ábúandi hefir þegar haft af jarðabótinni eða mannvirkinu.

2. gr.
Nú er landstjórninui tilkynt, að eigandinn, sem á jörðu býr, eða erfingjar hans, 

ef hann er dáinn, hafi i huga að selja jörðina öðrum eða byggja hana öðrum, og skal 
landsstjórnin þá til segja innan 3 mánaða, hvort hún ætlar að láta landssjóð neyta kaup- 
réttar síns.

3- gr-
Meðan jörð er i eign og ábúð, eða i ábúð, erfmgja þess manns, er hana 

keypti af landsjóði, telst hún eigi gengin úr sjálfsábúð kaupanda.

4- gr-
Nú er jörð seld eða bygð gagnstætt ákvæðum laga þessara, og á þá landssjóður 

rétt á að rifta sölu sina á jörðunni.


